
   
 

Resolutions A and B                                                                                    Special Meeting – February 28, 2024 

ᐊᑐᓕᖁᔭᐅᔪᖅ A 

ᐊᑐᓕᖁᔭᐅᔪᖅ ᐋᖅᑭᒋᐊᕐᓗᒍ ᐃᓚᒍᑕᖓ D ᒪᓕᒐᖏᓐᓄᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ  

ᖃᓄᖅᑑᕋᔅᓴᖃᖅᑎᑦᑎᓗᑎ ᓯᔪᓕᖅᑎᓂ ᐃᔅᓯᕙᐅᑕᐅᓂᕐᒧᑦ ᕕᕝᕗᐊᕆ 28, 2024, ᐊᔾᔨᐅᖏᑦᑐᒃᑯᑦ ᑲᑎᒪᓂᖓ  

  

ᓇᓗᓇᐃᔭᖅᓯᒪᓂᖏᑦ  

ᑐᔅᓯᕌᖑᓯᒪᔪᑦ ᐋᖅᑭᒋᐊᖅᑕᐅᓂᖏᑦ ᒪᓕᒐᓐᓄᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ: 

 

• ᑐᑭᖃᑦᑎᐊᖅᑐᒥᑦ ᐃᓚᒋᔭᐅᑎᑦᑎᓂᖃᕐᓗᑎ ᐊᖏᔪᖅᑳᖓ  ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ 

ᑲᑎᒪᓂᐅᔪᓂᑦ ᐊᒻᒪ ᐅᖃᖃᑎᒌᓐᓂᐅᔪᓂᑦ ᑲᑎᒪᓂᐅᔪᓂᑦ ᐱᑕᖃᕆᐊᖃᖅᑎᑕᐅᑎᓪᓗᒋᑦ ᐊᒻᒪ 

ᐃᓱᒪᒋᔭᐅᑎᓪᓗᒍ ᓈᒻᒪᑦᑐᓂ ᓯᕗᓕᖅᑎᓄᑦ; ᐊᒻᒪ 

 

• ᐱᑦᑎᐊᖅᓯᒪᓂᖅᓴᓂᑦ ᑕᑯᔅᓴᐅᑎᑦᑎᓗᓂ ᐃᖅᑲᓇᐃᔭᖃᑎᒌᑦᑐᓂᑦ ᐊᒻᒪ ᓇᓕᒧᓐᓂᖃᓂᕐᒧᑦ ᐱᔭᐅᓯᒪᔪᑦ 

ᐃᖅᑲᓇᐃᔮᖑᔪᑦ ᓯᕗᓕᖅᑎᓄᑦ ᐱᓇᓐᓇᖅᓯᑎᓪᓗᒍ ᓇᓪᓕᑭᑕᖃᑦᑕᕐᓗᑎ ᐃᔅᓯᕙᐅᑕᐅᓂᕐᒧᑦ ᑲᑎᒪᓂᐅᔪᓂᑦ 

ᑲᑎᒪᔾᔪᑕᐅᔪᖅ ᐅᕝᕙᓘᓐᓃᑦ ᖃᓄᐃᓕᖓᓂᕆᔭᖏᑦ ᑕᐃᒪᐃᑦᑎᑎᓪᓗᒋᑦ ᓈᒻᒪᑎᓪᓗᒍ. 

 

ᐃᒪᐃᒻᒪᑦ ᐃᓚᒋᔭᐅᔪᑦ ᓯᕗᓕᖅᑎᓂᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ  ᐊᐅᓚᓂᖓ ᐱᓕᕆᖃᑎᒌᓪᓗᑎ; 

ᐃᒪᐃᒻᒪᑦ ᐃᓄᒃ ᐃᔅᓯᕙᐅᑕᐅᑲᐃᓐᓇᖅᑐᖅ ᑲᑎᒪᓂᐅᔪᒥᑦ ᓈᒻᒪᑦᑐᒥᑦ ᐋᖅᑭᔅᓯᒪᓂᖃᖏᒻᒪᑦ ᒥᔅᓯᖃᑦᑎᐊᖅᑐᒥᑦ 

ᑲᑎᒪᖃᑕᐅᓗᓂ ᐅᕝᕙᓘᓐᓃᑦ ᐅᖃᖃᑎᒌᓐᓂᐅᔪᓂᑦ ᑲᑎᒪᓂᖃᖅᑎᓪᓗᒋᑦ; 

ᐃᒪᐃᒻᒪᑦ ᐃᓕᓴᕆᔭᐅᔪᖅ ᒪᓕᒐᖓᓂ 27.1(2) ᖃᓄᖅᑑᕋᔅᓴᐅᓂᖏᑦ ᐊᑐᖅᑕᐅᔭᕆᐊᓖᑦ ᑲᑎᒪᓂᐅᔪᓄᑦ ᓈᒻᒪᑦᑐᓂ 

ᐊᒻᒪ ᐱᑕᖃᕆᐊᖃᖅᑐᓂ ᑲᑎᒪᓂᖓᓄᑦ ᐱᓕᕆᔭᐅᔪᓂᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ ;  

ᐃᒪᐃᒻᒪᑦ ᐊᖏᔪᖅᑳᖓ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ  ᐃᒻᒥᒧᑦ ᐃᓚᒋᔭᐅᖃᑦᑕᖅᓯᒪᓪᓗᓂ ᐊᒥᓱᒐᓚᓐᓂᑦ 

ᐅᖃᐅᓯᖃᖅᑐᓂᑦ ᐱᔾᔪᑎᓕᓐᓂᑦ ᓄᓴᕗᒻᒥ ᒪᓕᒐᖅ ᖃᐅᔨᓴᖅᑕᐅᓂᕐᒧᑦ ᐱᖃᓯᐅᑎᓪᓗᓂ ᑭᓯᐊᓂ ᑭᓪᓕᒋᖏᑕᖓ 

ᓅᕕᐱᕆ 2023 ᑐᑭᓯᒋᐊᕈᑎᖃᖅᑎᑦᑎᓂᕐᒧᑦ ᑲᑎᒪᓂᕐᒧᑦ ᐊᒻᒪ ᑎᓯᐱᕆ 2023 ᑲᑎᒪᔩᑦ ᒫᓐᓇᐅᔪᒥᑦ ᐊᒻᒪ 

ᐃᓕᓐᓂᐊᖅᑎᐅᓯᒪᔪᓂᑦ ᒪᓕᒐᓕᕆᓂᕐᒧᑦ; 

ᐃᒪᐃᒻᒪᑦ ᐃᓚᒋᔭᐅᔪᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ ᐊᒻᒪᓗᑦᑕᐅᖅ ᐱᐅᓛᓂᑦ ᐱᔪᒪᓂᕆᔭᖏᓐᓂ 

ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ ᐱᐅᓛᒥᑦ ᐱᔨᑦᑎᖅᑕᐅᔪᑦ ᐊᖏᔪᖅᑳᒧᑦ ᐊᒻᒪ ᐃᓚᒋᔭᐅᔪᓄᑦ ᓯᕗᓕᖅᑎᓄᑦ 

ᑐᓴᐅᒪᑎᑦᑎᔪᓐᓇᖅᑐᑎ ᓇᓗᓴᐃᖅᓯᒪᔪᓂᑦ ᐊᒻᒪ ᒪᑐᐃᖓᔪᓂᑦ; 

ᐃᒪᐃᒻᒪᑦ ᐊᖏᔪᖅᑳᖅ ᑐᑭᓯᒋᐊᕈᑎᖃᕈᓐᓇᖅᑐᖅ ᖃᐅᔨᒪᓂᐅᔪᓂᑦ ᐱᔭᐅᔪᓂᑦ ᐃᓱᒪᒋᔭᐅᔪᓄᑦ ᐱᓕᕆᒋᐊᓕᖏᓐᓄᑦ 

ᐊᑑᑎᖃᖅᑐᑦ ᐊᒻᒪ ᐊᑦᑐᐊᓂᖃᖅᑐᑦ ᑲᑎᒪᓂᐅᔪᓄᑦ ᐊᒻᒪ ᐅᖃᖃᑎᒌᓐᓂᐅᔪᓄᑦ ᑲᑎᒪᓂᐅᔪᓂᑦ;  

ᐊᒻᒪ ᐃᒪᐃᒻᒪᑦ ᖃᓄᐃᓕᖓᓂᕆᔭᖏᑦ ᐱᖃᓯᐅᑎᓪᓗᑎ ᑭᓯᐊᓂ ᑭᓪᓕᒋᖏᑕᖏᑦ ᓯᓚᖓᓄᑦ, ᐃᖅᑲᓇᐃᔭᐅᑎᓄᑦ 

ᐱᔾᔪᑕᐅᔪᓄᑦ, ᐊᐅᓪᓚᓂᕐᒧᑦ ᑭᖑᕙᕐᓂᐅᔪᑦ, ᐋᓐᓂᐊᖅᑐᓕᕆᓂᕐᒧᑦ, ᐊᒻᒪ ᐊᓯᖏᑦ ᐃᒻᒥᒧᑦ ᖃᓄᐃᓕᖓᓂᐅᔪᑦ 

ᐊᑐᖏᑎᑦᑎᔪᓐᓇᖅᑐᒥᑦ ᐊᖏᔪᖅᑳᖓᓂ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ ᐃᔅᓯᕙᐅᑕᐅᓗᓂ 

ᖃᓄᐃᑦᑐᑐᐃᓐᓇᕐᓂ ᑲᑎᒪᓂᐅᔪᓂᑦ; 

ᐋᖅᑭᔅᓯᒪᓕᕐᓕ ᑖᒃᑯᐊ ᒪᓕᒐᖏᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ ᐋᖅᑭᒋᐊᖅᑕᐅᓗᑎ ᕕᕝᕗᐊᕆᒧᑦ 28, 2024, 

ᐊᔾᔨᐅᖏᑦᑐᒃᑯᑦ ᑲᑎᒪᓂᖓ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ  ᐋᖅᑭᑦᑕᐅᓯᒪᔪᑦ ᐅᕙᓂ ᑎᑎᕋᖅᓯᒪᔪᓂᑦ: 

ᐃᓚᒍᑕᖓ D ᒪᓕᒐᖏᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ  ᐋᖅᑭᒋᐊᖅᑕᐅᔭᕆᐊᖃᖅᑐᑦ ᐱᔪᓐᓇᖅᑎᑕᐅᓗᓂ 

ᐃᓱᒪᖅᓱᕐᓗᑎ ᓯᕗᓕᖅᑏᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ  ᐱᓕᕆᔨᐅᓗᓂ ᐊᒻᒪ ᐃᔅᓯᕙᐅᑕᐅᓗᓂ 

ᕕᕝᕗᐊᕆ 28, 2024 ᐊ−ᒡᐅᖏᑦᑐᒃᑯᑦ ᑲᑎᒪᓂᖓ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ ᐊᒥᓲᓂᖅᓴᓄᑦ 

ᓂᕈᐊᖅᑐᑦ ᐃᒪᒋᔭᐅᔪᓄᑦ ᐅᐸᔅᓯᒪᔪᓄᑦ ᐊᔾᔨᐅᖏᑦᑐᒃᑯᑦ ᑲᑎᒪᓂᖓᓄᓂ.  

ᐊᑐᓕᖁᔭᐅᔪᖅ B 

ᐊᑐᓕᖁᔭᐅᔪᖅ ᐋᖅᑭᒋᐊᖅᑕᐅᓗᓂ ᓂᕈᐊᓂᒧᑦ ᐊᑐᖅᑕᐅᔭᕆᐊᓖᑦ ᕕᕝᕗᐊᕆ 28, 2024, ᐊᔾᔨᐅᖏᑦᑐᒃᑯᑦ 

ᑲᑎᒪᓂᖓ 

 ᓱᑲᑦᑐᒥᑦ ᓈᓴᐃᒍᓐᓇᕐᓗᑎ ᓂᕈᐊᖅᑐᓂᑦ ᐃᓄᑦᑎᒍᑦ/ᖃᕋᓴᐅᔭᒃᑯᑦ ᑲᑎᒪᓂᐅᔪᓂᑦ 

 

ᓇᓗᓇᐃᔭᖅᓯᒪᓂᖏᑦ 

ᑐᔅᓯᕌᖑᓯᒪᔪᑦ ᐋᖅᑭᒋᐊᖅᑕᐅᓂᖏᓐᓄᑦ ᒪᓕᒐᖏᓐᓄᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ:  

• ᐱᑦᑎᐊᖅᓯᒪᓂᖅᓴᓂᑦ ᑕᑯᔅᓴᐅᑎᓪᓗᒋᑦ ᐱᓪᓚᕆᐅᔪᓂᑦ ᑲᑎᒪᓂᐅᔪᓂᑦ ᒪᓕᒐᓕᕆᔨᒃᑯᑦ 

ᑲᑐᔾᔨᖃᑎᒌᖏᑦ ᓄᓇᕘᒥ ᑲᑎᒪᓂᖃᖅᐸᑦᑐᑦ ᑲᑎᓐᖓᔪᓂᑦ, ᐃᓚᒋᑦ ᐃᓚᒋᔭᐅᖃᑕᐅᓪᓗᑎ 

ᖃᕋᓴᐅᔭᒃᑯᑦ; ᐊᒻᒪ 

• ᐱᑕᖃᖅᑎᑦᑎᓗᑎ ᑐᓐᖓᕕᒋᔭᔅᓴᐅᔪᓂᑦ ᐊᒻᒪ ᓈᒻᒪᑦᑐᓂᑦ ᐋᖅᑭᓱᖅᓯᒪᔪᓂᑦ ᐊᒻᒪ 

ᓈᓴᖅᑕᐅᓂᖏᓐᓄᑦ ᓂᕈᐊᕐᓂᐅᔪᑦ. 

 

ᐃᒪᐃᒻᒪᑦ ᐃᓚᒋᔭᐅᔪᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ ᑲᑎᒪᖃᑦᑕᒨᓲᖑᒻᒪᑕ ᑲᑎᓐᖓᔪᓂᑦ ᐱᑕᖃᕐᓂᖓᓄᑦ, 

ᐃᓚᖏᑦ ᐃᓚᒋᔭᐅᔪᑦ ᐃᓚᒋᔭᐅᖃᑕᐅᓪᓗᑎ ᖃᕋᓴᐅᔭᒃᑯᑦ ᐊᒻᒪ ᐊᓯᖏᑦ ᐃᓄᑦᑎᒍᑦ; 

ᐃᒪᐃᒻᒪᑦ ᒪᓕᒐᖅ 27.1 ᒪᓕᒐᖏᓐᓂ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ ᐱᔪᓐᓇᐅᑎᖃᖅᑎᑦᑎᔪᑦ 

ᑲᑎᒪᓂᖃᕐᓗᑎ ᑲᑎᓐᖓᓂᖃᖅᑐᓂᑦ ᖃᕋᓴᐅᔭᒃᑯᑦ ᐊᒻᒪ ᐃᓄᑦᑎᒍᑦ ᑲᑎᒪᓂᐅᔪᓂᑦ;  

ᐃᒪᐃᒻᒪᑦ ᐱᐅᓛᖑᓂᖓᓄᑦ ᐱᔪᒪᓂᕆᔭᐅᔪᓂᑦ ᐃᓚᒋᔭᐅᔪᓂᑦ ᐊᒻᒪ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ 

ᑲᒪᒋᔭᖃᕐᓗᑎ ᐊᐅᓚᓂᖃᑦᑎᐊᖅᑐᒥᑦ ᓂᕈᐊᓂᕐᒥᑦ; 

ᐃᒪᐃᒻᒪᑦ ᓈᒻᒪᓐᓂᖓᓄᑦ ᐊᒻᒪ ᐊᐅᓚᓂᖃᑦᑎᐊᕐᓂᖓᓄᑦ ᓈᓴᕐᓗᒋᑦ ᓂᕈᐊᕈᑕᐅᔪᑦ ᐃᓄᑦᑎᒍᑦ ᐅᐸᔅᓯᒪᔪᑦ ᐃᓄᑦᑎᒍᑦ 

ᑕᑯᔅᓴᐅᑎᑦᑎᓗᑎ ᐊᒡᒐᖏᓐᓂ; 

ᐃᒪᐃᒻᒪᑦ ᖃᕋᓴᐅᔭᒃᑰᖅᑐᓂᑦ ᓂᕈᐊᕐᓂᐅᔪᑦ ᐊᐅᓚᓂᖃᑦᑎᐊᖅᑐᒥᑦ ᓈᓴᖅᑕᐅᓂᖃᖅᑐᑎᑦ ᖃᐅᔨᒪᔭᐅᖏᑦᑐᓄᑦ 

ᖃᕋᓴᐅᔭᒃᑰᕈᓐᓇᖅᑐᓄᑦ ᐱᑕᖃᖅᑎᑕᐅᔪᖅ ᐃᓚᒍᑕᖓᓂ D ᒪᓕᒐᖏᓐᓄᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ; 

ᐊᒻᒪ ᐃᒪᐃᒻᒪᑦ ᐊᖏᓗᐊᖅᑐᓂ ᐱᑕᖃᕆᐊᖃᖅᑎᑕᐅᓗᓂ ᐃᓄᑦᑎᒍᑦ ᐃᓚᒋᔭᐅᖃᑕᐅᔪᑦ ᓂᕈᐊᕐᑎ 

ᖃᕋᓴᐅᔭᒃᑰᕈᓐᓇᖅᑐᓂᑦ ᑲᑲᑎᒪᓂᐅᔪᓂᑦ; 

ᐊᒻᒪ ᐃᒪᐃᒻᒪᑦ ᑲᑎᒪᑎᑦᑎᔪᖅ ᕕᕝᕗᐊᕆ 28, 2024 ᐊᔾᔨᐅᖏᑦᑐᒃᑯᑦ ᑲᑎᒪᓂᖓᓄᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ 

ᓄᓇᕘᒥ ᕿᓂᕐᓂᐊᖅᑐᑦ ᑎᒃᑯᐊᖅᓯᓂᕐᒥᑦ ᓈᓴᐅᔨᓂᑦ ᐱᒋᐊᕐᓂᖃᖅᑎᓪᓗᒍ ᐊᔾᔨᐅᖏᑦᑐᒃᑯᑦ ᑲᑎᒪᓂᐅᔪᒥᑦ 

ᑕᑯᔅᓴᐅᑎᑦᑎᓗᑎ ᐊᒡᒐᖏᓐᓂ ᐃᓄᑦᑎᒍᑦ ᓂᕈᐊᓂᕐᒥᑦ. 

ᐋᖅᑭᑦᑕᐅᓯᒪᓕᕐᓕ ᑖᒃᑯᐊ ᒪᓕᒐᖏᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ ᐋᖅᑭᒋᐊᖅᑕᐅᓗᑎ ᐋᖅᑭᔅᓯᒪᔪᓂᑦ 

ᐅᕙᓂ ᑎᑎᕋᖅᓯᒪᔪᓂᑦ: 

ᓂᕈᐊᓂᕐᒧᑦ ᐊᑐᖅᑕᐅᔭᕆᐊᓕᒃ ᓇᓗᓇᐃᔭᖅᑕᐅᓯᒪᔪᑦ ᐃᓚᒍᑕᖓ D ᐋᖅᑭᒋᐊᖅᑕᐅᔭᕿᐊᖃᖅᑐᖅ 

ᐱᔪᓐᓇᖅᑎᑕᐅᓗᓂ ᑲᑎᓐᖓᔪᓂᑦ ᐊᑐᖅᑕᐅᔪᓂᑦ ᐊᑐᖅᑕᐅᓂᐊᖅᑐᓂᑦ ᐃᓱᒪᒋᔭᐅᔪᓂᑦ ᕕᕝᕗᐊᕆ 28, 2024, 

ᑲᑎᓐᖓᔪᓂᑦ ᐊᔾᔨᐅᖏᑦᑐᒃᑯᑦ ᑲᑎᒪᓂᖓᓄᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ.  


